
ᒐᕙᒪᒃᑯᑦ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐅᐊᖕᓇᖓᓂ ᑎᑎᖃᓂᒃ 
ᑐᓂᓯᓯᒪᓕᖅᑐᑦ ᑲᓇᑕᒥ ᓴᓇᖃᑎᒌᒍᓐᓇᕐᓂᕐᒧᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᒃ 

ᐅᓐᓂᕐᓘᑎᖏᔭᒥᓂᒃ ᓴᓕᓂ ᐃᒡᓗᓕᕆᔨᒃᑯᓐᓂᒃ  
 

ᓴᕿᑎᑕᐅᑲᐅᑎᒋᔭᕆᐊᓕᒃ: ᓴᕿᑎᑕᐅᓗᑎᒃ ᐊᒃᑐᐱᕆ 16, 2023: ᓴᓪᓕᓂ, ᓄᓇᕗᑦ - ᒐᕙᒪᒃᑯᑦ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑲᓇᑕᒥ 
(PSAC-ᑯᑦ) ᐅᐊᓇᖓᓂ ᐅᓐᓂᕐᓘᑎᖃᓯᒪᓕᖅᑐᑦ ᓈᒻᒪᖏᓕᐅᕈᑎᒋᔭᖏᓐᓂᒃ ᓴᓪᓕᓂ ᐃᒡᓗᓕᕆᔨᒃᑯᑦ. ᐅᓐᓂᕐᓘᑎᒥᓂᒃ ᑐᓂᓯᓚᐅᖅᑐᑦ ᑲᓇᑕᒥ 
ᓴᓇᖃᑎᒌᒎᓐᓇᕐᓂᕐᒧᑦ ᑲᑎᒪᔨᖏᓐᓄᑦ, ᐱᓂᕋᐃᓗᑎᒃ ᐃᒡᓗᓕᕆᔨᑯᑦ ᒪᓕᒐᕐᓂᒃ ᓱᕋᐃᓯᒪᓂᖏᓐᓂᒃ ᐃᖃᓇᐃᔭᖅᑎᓂᒃ 
ᐃᖃᓇᐃᔭᕐᕕᖏᓐᓄᐊᕈᓐᓇᐃᓕᑎᑕᐅᓂᖏᓐᓄᑦ, ᒪᓕᒐᐃᑦ ᐃᓗᓕᖏᓐᓂᒃ ᓱᕋᐃᔭᐅᓗᑎᒃ 89(1)−ᒥ ᑲᓇᑕᒥ ᓴᓇᖃᑎᒌᒎᓐᓇᕆᐊᖃᕐᓂᕐᒧᑦ 
ᒪᓕᒐᕆᔭᐅᔪᓂ.  
 
ᑭᖑᓂᐊᒍᑦ ᓂᕈᐊᕈᑕᐅᓚᐅᕐᓂᖏᓐᓂ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ PSAC−ᑯᓐᓄᑦ/ᓄᓇᕗᒻᒥ ᐃᖃᓇᐃᔭᖅᑏᑦ ᑕᐱᕇᖏᓐᓄᑦ NEU−ᑯᓐᓄᑦ, 
ᐃᓚᓕᐅᑎᓯᒪᔪᑦ ᐊᖏᕈᑎᖃᓚᐅᖅᑐᑦ ᓄᖃᖓᑎᑦᑎᔪᒪᓕᕐᓂᖅ ᐱᓕᕆᕕᖕᒥᓂᒃ, ᒪᓕᒐᕐᓂᒃ ᓱᕋᐃᒐᑎᒃ,  ᑕᐃᒃᑯᐊ ᐃᖃᓇᐃᔭᖅᑎᑦᑎᕙᒃᑐᑦ 
ᓴᓪᓕᓂ ᐃᒡᓗᓕᕆᔨᒃᑯᑦ ᑕᒡᕙᑲᐅᑎᒋ ᐃᖃᓇᐃᔭᕈᓃᖅᑎᑦᑎᓕᓚᐅᖅᑐᑦ ᑕᒪᐃᓐᓂᒃ ᐃᖃᓇᐃᔭᖅᑎᐅᑲᐃᓇᖅᑐᓂᒃ ᐃᓚᒋᔭᐅᔪᓂᒃ 
ᑎᒥᖁᑎᖏᓄᑦ/ᑕᐱᕇᖏᓄᓪᓗᓐᓃᑦ. ᑕᐃᒪᐃᓕᖓᓂᖏᓐᓄᑦ ᐅᖓᑖᓂ 40% ᐳᓴᓐᑎᖏᓃᖅᓕᖅᑐᑦ ᐲᖅᑕᐅᓯᒪᓕᖅᐳᑦ ᐃᓚᒋᔭᐅᓚᐅᖅᑑᒐᓗᐊᑦ 
ᑕᐱᕇᖕᓄᑦ ᓴᓪᓕᓂ ᐊᖏᖃᑎᒌᒐᓱᐊᕈᔾᔭᐅᕙᒃᑲᑐᓂᒃ. 
 
“ᑕᒪᓐᓇ ᐱᒋᐊᕐᓂᖓ ᐃᖃᓇᐃᔭᖅᑏᑦ ᐱᔪᓐᓇᐅᑎᖏᓐᓂᒃ ᓱᕋᐃᓯᒪᓪᓚᕆᖕᒪᑦ ᑲᓇᑕᒥᐅᓄᑦ ᒪᓕᒐᕆᔭᐅᔪᓂᒃ,” ᐅᖃᓚᐅᖅᑐᖅ ᔩᓴᓐ ᕈᓵᓐ, 
ᐊᖓᔪᖄᕆᔭᐅᔪᖅ ᓄᓇᕗᒻᒥ ᐃᖃᓇᐃᔭᖅᑏᑦ ᑕᐱᕇᖏᓐᓄᑦ. “ᑕᒪᒃᑯᐊ ᐊᑐᖅᑕᐅᔪᑦ ᑐᑭᓯᓇᑦᑎᐊᖅᑐᑦ ᐱᐅᖏᑦᑐᒻᒪᕆᐊᓗᖕᒥᒃ, ᑎᕐᓕᐊᖅᓯᔪᑎᑐᑦ 
ᐊᑐᖅᓯᒪᖕᒪᑕ ᐊᑐᖅᑕᐅᓚᐅᕐᒥᔪᓂᒃ ᐃᖃᓗᖕᓂ ᐃᒡᓗᓕᕆᔨᒃᑯᓄᑦ, ᐃᖃᓇᐃᔭᖅᑎᖏᑦ ᓄᖃᖓᑎᑦᑎᒋᐊᓂᐊᓕᖅᑎᓪᓗᒋᑦ ᑕᐃᔅᓱᒪᓂ. 
ᐊᔪᐃᓐᓈᕇᓚᖓᔭᕗᑦ ᑕᒪᓐᓇ ᐱᓕᕆᔩᑦ ᐱᔪᓐᓇᐅᑎᑐᖃᖏᓐᓂᒃ ᒫᓐᓇᐅᔪᖅ ᐊᖅᓵᖅᑕᐅᓇᓱᖕᓂᖏᓐᓂᒃ ᑕᐃᒫᑦᓴᐃᓐᓇᖅ ᐃᖃᓗᖕᓂᑦᑕᐅᖅ 
ᐃᑲᔪᖅᓱᐃᓚᐅᕐᓂᑦᑎᓐᓂᒃ ᐊᑐᕐᓗᑕ ᑕᐃᔅᓱᒪᓂ ᓄᖃᖓᑎᑦᑎᒋᐊᓚᐅᕐᓂᖏᓐᓂᒃᑕᐅᖅ.”  
 
ᒐᕙᒪᒃᑯᑦ ᐃᖃᓇᐃᔭᖅᑏᑦ ᑲᑐᔾᔨᖃᑎᖃᑎᒌᖏᑦ ᐅᑭᐅᖅᑕᖅᑐᒥ ᖃᐅᔨᒪᔭᐅᖁᔨᒋᕗᑦ ᓴᓪᓕᓂ ᐃᒡᓗᓕᕆᔨᒃᑯᑦ ᐃᖃᓇᐃᔭᖅᑎᑦᑎᔨᑦ 
ᓱᕋᐃᓚᐅᕐᓂᖏᓐᓂᒃ ᐱᕕᒃᓴᖃᖅᑎᑕᐅᕙᖕᓂᖏᓐᓂᒃ ᐊᓯᔾᔩᔪᓐᓇᐃᓕᑎᑕᐅᓯᒪᑲᐃᓐᓇᖃᑕᕐᓂᖏᓐᓂᒃ ᖃᓄᐃᓕᖓᓂᖏᓐᓂᒃ 
ᐃᖃᓇᐃᔭᖅᕕᖏᓐᓂ ᒪᓕᒐᖃᓂᖓᓄᑦ ᐅᖃᐅᓯᐅᓯᒪᔪᓂᒃ 50(b)−ᒥ ᑲᓇᑕᒥ ᓴᓇᖃᑎᒌᒎᓐᓇᕆᐊᖃᕐᓂᕐᒧᑦ ᒪᓕᒐᕆᔭᐅᔪᓂᒃ, ᐊᒻᒪᓗ 
ᐃᖃᓇᐃᔭᖅᑎᖏᓐᓂᒃ ᐊᔾᔨᒌᒃᑐᐃᓐᓇᐅᑎᑦᑎᓚᐅᓐᖏᓂᖏᓐᓂᒃ ᐱᓕᕆᔨᓂᒃ.  ᐱᓗᐊᖅᑐᒥᒃ, ᑕᐱᕇᑦ ᐸᒡᕕᓴᒃᑕᐅᓂᕋᐃᒋᕗᑦ ᐃᖃᓇᐃᔭᖅᑎᖏᑦ 
ᐱᓕᕆᐊᕆᔭᖏᓐᓂᒃ ᓄᖃᖅᑎᑦᑎᔪᒪᓕᖅᑎᓪᓗᒋᑦ, ᐃᓚᒋᔭᐅᓂᖏᓐᓄᑦ ᑕᐱᕇᖕᓄᑦ, ᐊᒻᒪᓗ ᐃᓚᐅᓚᐅᕐᓂᖏᓐᓄᑦ ᓂᕈᐊᕈᑕᐅᓚᐅᕐᓂᖓᓄᑦ 
ᓄᖃᖓᑎᑦᑎᒋᐊᕈᓐᓇᕐᓂᖏᓐᓂᒃ ᐊᑐᕐᓗᑎᒃ ᐱᓐᓇᐅᑎᖃᕐᕕᒋᔭᒥᓂᒃ (ᒪᓕᒐᕐᓂᒃ ᓱᕋᐃᓪᓗᑎᒃ ᐃᓗᓕᖏᓐᓂᒃ 94(1)−ᒥ ᐊᒻᒪᓗ 94(3)−ᒥ 
ᑎᑎᕋᖅᓯᒪᓂᖏᓐᓂᒃ ᑕᐃᑯᓇᓂᑦᓴᐃᓐᓇᖅ ᒪᓕᒐᕐᔪᐊᕐᓂ). 
 
“ᖃᓄᐃᓕᐅᕐᓂᖏᑦ ᐱᔮᖁᑕᐅᓗᑎᒃ ᐋᓐᓂᕐᓇᖅᑑᑎᑕᐅᒋᐊᕐᒪᑕ ᑕᐃᒪᐃᓂᖓᓄᓪᓗ ᐊᖏᕈᑕᐅᑦᑕᐃᓕᒪᔭᕆᐊᖃᖅᑐᑦ,” ᐅᖃᖃᐅᔪᖅ ᕼᐆᓰ−ᐋᓐ 
ᔅᐱᐅᕆᑑ, ᒐᕙᒪᒃᑯᑦ ᐃᖃᓇᐃᔭᖅᑎᑦ ᑲᑐᔾᔨᖃᑦᑎᒌᖏᓐᓂᒃ ᐅᑭᐅᖅᑕᖅᑐᒥ ᐊᖓᔪᖄᑉ ᑐᒡᓕᕆᔭᖓᑦ. “ᑕᐱᕇᓐᓇᕐᓂᐊᖅᑕᕗᑦ ᓴᓪᓕᓂ 
ᐃᒡᓗᓕᕆᔨᒃᑯᑦ ᐃᖃᓇᐃᔭᖅᑎᖏᑦ, ᐊᓯᒥᑎᑐᑦᑕᐅᖅ ᐃᖃᓇᐃᔭᖅᑎᐅᖃᑕᐅᔪᓂ ᐱᖃᑕᐅᔪᒪᑐᐃᓐᓇᕐᒪᑕ ᒪᓕᒃᑐᓂᒃ 
ᐊᑭᑐᕐᕆᐊᖅᑕᐅᖃᑕᕈᓐᓇᕐᓂᖏᓐᓂᒃ ᑕᐃᒃᑯᑎᑐᓇ ᓲᕐᓗ ᐊᑐᖅᑕᐅᓂᖏᓐᓂᒃ ᐃᖃᓗᖕᓂ ᐃᒡᓗᓕᕆᔨᒃᑯᑦ ᐃᖃᓇᐃᔭᖅᑎᖏᓐᓄᑦ 
ᐊᖏᕈᑕᐅᓯᒪᔪᑎᑐᑎᑦ.” 
 
ᐅᓐᓂᕐᓘᑕᐅᔪᓂ ᐅᖃᐅᓯᐅᓯᒪᖕᒪᑕ ᐃᖃᓇᐃᔭᖅᑎᑦᑎᕙᒃᑐᑦ ᐊᑭᕋᖅᑐᕐᓂᖏᓐᓂᒃ ᔫᓐᓂᐊᓐᑯᓐᓂᒃ ᑕᐱᕇᒡᕕᖃᖅᑐᓂᒃ. ᑐᑭᓯᓇᑲᐅᑎᒋᓚᐅᖅᑐᑦ 
ᐅᖃᐅᓯᒃᑯᑦ ᑎᑎᖃᑎᒍᓪᓗ ᑐᓴᒐᒃᓴᓕᐊᖏᓐᓂᒃ ᑕᐃᒪᐃᓂᖏᓐᓂᒃ ᐊᑭᕋᖅᑐᕐᓂᕐᒥᓄᑦ ᔫᓐᓂᐊᓐᑯᑦ ᐱᓕᕆᕕᖏᓐᓂᒃ ᓄᖃᖓᖁᔨᖕᒪᖔᑕ 
ᓄᕈᐊᕈᑕᐅᓚᐅᕐᓂᖏᓐᓂᒃ ᐊᒻᒪᓗ ᐊᖏᖃᑎᒌᒐᓱᐊᕈᑕᐅᓂᖏᓐᓂᒃ ᐊᑐᕆᐊᓕᖕᓂᒃ, ᓇᓗᓇᐃᔭᐃᓪᓗᑎᒃ ᖃᓄᐃᓕᐅᓚᖓᓂᕋᐃᓗᑎᒃ 
ᐃᖃᓇᐃᔭᖅᑎᐅᔪᑦ ᐱᓕᕆᕕᖏᓐᓂᒃ ᓄᖃᖓᑎᑦᑎᒋᐊᕐᓂᐊᕈᑎᒃ ᐊᒻᒪᓗ ᔫᓐᓂᐊᓐᑯᑦ ᑕᐱᕇᑦ ᐱᓇᓱᒍᒪᓂᐊᖅᑕᖏᓐᓂᒃ ᖃᐅᔨᒪᒐᒥᒃ 
ᐊᖏᖃᑎᒌᒐᓱᐊᕈᑕᐅᒋᐊᓚᖓᓂᖏᓐᓂᒃ. ᐃᖃᓇᐃᔭᖅᑎᑦᑎᕙᒃᑐᑦ ᐱᕕᒃᓴᖃᖅᑎᑕᐅᕙᒃᑐᑦ ᐃᖃᓇᐃᔭᕐᕕᐅᓂᖏᓐᓂᒃ ᐊᓯᔾᔩᑕᐃᓕᒪᔪᓐᓇᕐᓂᒃ 
ᐊᖏᖃᑎᒌᒐᓱᐊᕐᓂᖏᑦ ᓱᓕ ᐊᑐᖅᑕᐅᓂᖏᓐᓂᒃ, ᑕᒪᓐᓇ ᐃᓱᓕᑕᑦᑐᐊᕐᒪᑦ ᖃᐅᑎᓪᓗᒍ, ᐊᓯᔾᔩᓕᓚᐅᖅᑐᑦ ᖃᓄᐃᓕᖓᓂᖏᓐᓂᒃ 
ᐃᖃᓇᐃᔭᕈᓐᓇᖅᑐᑦ. ᑕᒪᓐᓇ ᑐᑭᓕᒃ ᐃᓚᓕᐅᑎᓯᒪᔪᑦ ᑕᐱᕇᖕᓄᑦ, ᔫᓐᓂᐊᑯᓐᓄᑦ ᐊᖏᕈᑎᖃᕈᓃᖅᑐᑦ ᓴᐳᓐᓂᐊᕈᑎᒃᓴᖏᓐᓂᒃ ᑭᖑᓂᐊᒍᑦ 
ᐊᒃᑑᐱᕆ 11. ᑕᐃᒫᒃ, ᐃᖃᓇᐃᔭᖅᑎᑦᑎᔪᖅ ᐊᔭᐅᖅᐳᑦ ᓄᖃᖁᔨᓂᖅ, ᐅᖃᖃᑎᒌᒎᓐᓇᐃᓕᓂᐊᕐᒪᑕ, ᑕᐃᒪᐃᓕᖓᓕᖁᑎᒃ, ᔫᓐᓂᐊᓐᑯᑦ 
ᐅᖃᖅᓯᒪᐃᓐᓇᕋᓗᐊᖅᑎᓪᓗᒋᑦ ᐊᖏᖃᑎᒌᑦᑎᐊᕋᓱᐊᕈᒪᓂᖅ ᐱᐅᓂᖅᓴᓂᒃ ᑐᕌᖓᔪᓐᓇᖅᑐᓂᒃ ᓴᕿᑎᑦᑎᔪᓐᓇᕈᒪᓂᕐᒥᓄᑦ.  
 
ᐅᖃᓯᐅᕌᓂᒃᓯᒪᔪᓂᑦᑕᐅᖅ ᓯᕗᓂᐊᒍᑦ, ᓴᓪᓕᓂ ᐃᖃᓇᐃᔭᖅᑎᖏᑦ ᐃᒡᓗᓕᕆᔨᒃᑯᓐᓂᒃ ᐊᒥᓱᒪᕆᐅᓚᐅᖅᑐᑦ ᓂᕈᐊᓚᐅᖅᑐᑦ ᐱᓕᕆᕝᕕᖕᒥᓂᒃ 
ᓄᖃᖓᑎᑦᑎᔪᒪᓕᖅᑐᑦ. ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥ, ᑕᐲᕆᖏᓪᓗ ᓄᓇᕗᒻᒥ ᐃᖃᓇᐃᔭᖅᑏᑦ ᑕᐃᒪᖓᑦ ᑐᒃᓯᕋᐃᓐᓇᖅᐳᑦ ᒥᓂᔅᑕᖓᓂᒃ 
ᓴᓇᔪᓕᕆᓂᕐᒧᑦ ᓰᒪᔅ ᐅ’ᕇᒐᓐᒥ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᑲᔪᖁᔨᓂᖅ, ᐊᓯᔾᔨᖅᑕᐅᑦᑕᐃᓕᒪᖁᓪᓗᒋᑦ ᐊᓯᖔᖏᓐᓄᑦ 
ᐃᖃᓇᐃᔭᖅᑎᒃᓴᓄᑦ ᐃᓇᖏᖅᑕᐅᔪᓐᓇᕐᓂᖏᓐᓂᒃ ᐱᓕᕆᕝᕕᖏᓐᓂᒃ ᓄᖃᖓᑎᑎᒋᐊᕐᓂᖏᓐᓂᒃ. ᐅᖃᖃᑕᐃᓐᓇᕐᒥᔪᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᕆᐊᖁᔭᐅᓗᑎᒃ ᓄᖃᖓᑎᑦᑎᑕᐃᓕᒪᔪᓐᓇᕐᓂᖅ ᐃᖃᓇᐃᔭᖅᑎᖏᓐᓂᒃ ᐃᑲᔪᖅᑕᐅᒋᐊᖁᓗᒋᑦ ᓈᒪᒃᑐᓂᒃ 
ᐃᑲᔫᑎᒃᓴᒃᑖᕈᓐᓇᕐᓂᖏᓐᓂᒃ ᐃᖃᓇᐃᔭᖅᑏᑦ. 

